
IDADE MODERNA: ÉPOCA DOS DESCUBRIMENTOS. HUMANISMO-
RENACENTISMO. SÉCULO XVII

TEST.
1. Que instrumentos empregado na navegación permitía coñecer a latitude?

(a) O astrolabio
(b) O compás.
(c) O temón.
(d) O libro de pilotaxe.

2. Que pretendía atopar Cristovo Colón na súa expedición?
(a) América
(b) O subcontinente indio.
(c) Asia.
(d) O cabo da Boa Esperanza.

3. Cal das seguintes non é unha civilización precolombina.
(a) Incas.
(b) Maias.
(c) Aztecas.
(d) Maxiares.

4. Na sociedade colonial americana, quen eran os crioullos?
(a) Descendentes de escravos.
(b) Mestizos.
(c) Descendentes da civilización maia.
(d) Descendentes das elites españolas.

5. A maior parte da sociedade na Idade Moderna pertencía a....
(a) O campesiñado.
(b) A burguesía
(c) A Igrexa.
(d) A nobreza.

6. Que institución empregaron os Reis Católicos para garantir a seguridade nos camiños?
(a) A Santa Irmandade.
(b) A Inquisición.
(c) A Mesta.
(d) Os concellos.

7. Que autor humanista defendía que a fin xustifica os medio?
(a) Erasmo de Rotterdam.
(b) Nicolás Maquiavelo.
(c) Dante Aligheri.
(d) Petrarca.

8. Cal dos seguintes non foi un pintor do Renacemento?
(a) Miguel Anxo
(b) Rafael Sanzio.
(c) Velázquez 
(d) Sandro Botticelli.

9. Que liderou o movemento da reforma anglicana?
(a) Martiño Lutero.
(b) Henrique VIII.
(c) Xoán Calvino.
(d) León X.

10. Cal foi o último dos Austrias españois?

(a) Carlos I
(b) Felipe III.
(c) Felipe IV.
(d) Carlos II.

11. Cal foi o centro da vida cortesa durante o reinado de Luís XIV?
(a) O palacio de Chalottenburg.
(b) O palacio de Versalles.
(c) O palacio de Belvedere.
(d) A cidade prohibida. 

12. O tenebrismo de Caravaggio é unha técnica de...
(a) Literatura.
(b) Escultura.
(c) Arquitectura.
(d) Pintura.

13. Cal dos seguintes non é un artista do barroco?
(a) Miguel Anxo.
(b) Velázquez
(c) Bernini
(d) Casas Nóvoa.

14. Que puxo en dúbida Copérnico?
(a) O xeocentrismo.
(b) O heliocentrismo.
(c) O Empirismo.
(d) O racionalismo.

15. A cal dos seguintes grupos pertencía a fidalguía?
(a) Campesiñado.
(b) Nobreza.
(c) Clero.
(d) Burguesía. 

16. Que decisión política británica supuxo o inicio do motín do Te.
(a) Apoiáronse nos estados europeos.
(b) O rei Xurxo III enviou o exército para sufocar a rebelión.
(c) Non fixeron nada, por iso estoupou a revolución.

17. Que ideas defendía o pensamento ilustrado.
(a) As da Igrexa católica.
(b) Os principios da desigualdade.
(c) A fe absoluta na razón- intelixencia humana -.

18. En que se diferencia a declaración de Dereitos do Home e o Cidadán, da Declaración 
que fixo Olympia de Gouges.

(a) En nada, son o mesmo.
(b) En que Olympia de Gouges non a chegou a publicar.
(c) En a de Olympia de Gouges inclúe os homes.

S1.  Indique  e  explique  os  avances  que  facilitaron  o  descubrimento  das  novas  rutas  de
navegación.

S2. Que fixeron as Coroas de Portugal e Castela para limitar as tensións que tiñan entre elas
no século XV?
S3. Lea o seguinte texto e conteste as preguntas expostas:

Para dárvolo a coñecer subín eu aquí, que eu son a voz de Cristo no deserto desta illa, e, polo
tanto, convenme que con atención, non calquera, senón con todo o voso corazón e con todos os
vosos sentidos, a escoitedes; esta voz será a máis nova que nunca oístes, a máis áspera e dura e
máis espantosa e perigosa que xamais pensastes oír [...] Todos estades en pecado mortal e nel
vivides e morredes, pola crueldade e tiranía que usades con estas inocentes xentes. Dicide, con que
dereito  e  con  que  xustiza  tedes  en  tan  cruel  e  horrible  servidume  a  estes  indios?  Con  que
autoridade fixestes tan detestables guerras a estas xentes, que estaban nas súas terras mansas e
pacíficas, onde tan infinitas delas, con mortes e estragos nunca oídos consumistes? Como os tedes
tan  oprimidos  e  fatigados,  sen  darlles  para  comer  e  curalos  nas  súas  enfermidades,  que  dos
excesivos traballos que lles dades incorren e mórrenvos, e por mellor dicir matádelos, por sacar e
adquirir  ouro cada día? E que coidado tedes de quen os adoutrina,  e coñezan ao seu Deus e
criador, e sexan bautizados, oian misa e garden as festas e os domingos? Estes, non son homes?
Non  teñen  ánimas  racionais?  Non  sodes  obrigados  a  amalos  como  a  vós  mesmos?  Isto  non
entendedes, isto non sentides? Como estades nesta profundidade, de soño tan letárxico, durmidos?
Tede por certo que, no estado no que estades, non vos podedes salvar máis que os mouros e turcos
que carecen e non queren a fe de Xesús Cristo.

➔ Identifique o autor do texto.
➔ Que situación de explotación denuncia o autor?
➔ Como se levaba a cabo esa explotación?
➔ Que consecuencias tiveron este tipo de críticas?

S4. Indique os trazos principais da cultura das civilización maia, inca e azteca.
S5. Realice unha liña temporal sobre o goberno dos Reis Católicos e o Imperio dos Austrias.
S6. indique os cambios que se produciron na economía durante a Idade Moderna.
S7. Mediante unha busca na biblioteca do centro ou de materiais en liña, realice un breve
informe (entre 200 e 400 palabras) sobre un pensador humanista e as súas achegas. Lembra
indicar os seguintes apartados:

• Breve biografía.
• Relación con outros pensadores humanistas.
• Achegas da súa obra e pensamento.
• Aceptación o rexeitamento das súas ideas na época.

S8. Indique as características principais da arquitectura, escultura e pintura renacentistas.
S9. Define os seguintes termo relacionados coa pintura renacentista. 

• Perspectiva matemática.
• Perspectiva aérea.
• Claroscuro.
• Escorzo.
• Fresco.
• Óleo.

S10 Indique contra que situación se rebelou Lutero e cales eran as súas propostas de Reforma.

3



IDADE MODERNA: ÉPOCA DOS DESCUBRIMENTOS. HUMANISMO-
RENACENTISMO. SÉCULO XVII

S11 Que medidas se levaron a cabo en Trento, dentro do proceso de Contrarreforma?
S12.Faga unha síntese dos problemas dos Austrias no século XVII.
S13. Fai un esquema sintetizando as características principais do reinado de Luís XIV.
S14. Indique as características principais e artistas destacados da arquitectura, escultura e 
pintura barrocas. 
S15. Define os seguintes termos relacionados coa arte Barroca.

• Columna salomónica.
• Tenebrismo.
• Teatro Sagrado.
• Bodegón.

S16. Define os seguintes termos:
• Metafísica.
• Empirismo.
• Racionalismo.
• Método Científico.

S17. Explica as características da sociedade e economía da Galicia da Idade Moderna.
S18. Indica as características da arte Barroca en Galicia e cita exemplos de obras destacadas.
S19. Defina os conceptos seguintes.

• Sociedade Estamental.
• Fisiocracia
• Ilustración.

S20.Con quen chegou a Ilustración a España.
S21. Con que se desenvolve a Ilustración en España.
S22. Lea o texto seguinte e, tras poñerlle un título explique brevemente o que significa.

S23, Relacione os conceptos da dereita cos seus correspondentes da esquerda.

Rousseau Monarca absoluto
francés

Voltaire Pensador ilustrado que
sostiña que “o home é

bo por natureza”

Carlos III Pensador Anticlerical Adam Smith Pensador ilustrado
defensor da “división

de poderes”

Luís XIV Economista liberal Montesquieu Monarca ilustrado

español

COMPRENSIÓN E ANÁLISE DE INFORMACIÓN GRÁFICA.
Observa a  obra de  Bernini  “El  extasis  de Santa Teresa” e  responde ás  preguntas  que se
propoñen a continuación.

Sinala se as seguintes afirmación son verdadeiras (V) ou falsas (F).

A imaxe corresponde cunha pintura

Pertence ó estilo neoclásico.

A obra fuxe do estatismo e procura o movemento

A temática da obra é mitolóxica.

Observase un abandono da simetría na súa execución.

Describe brevemente as características principais da Arte Barroca.
Esta obra fíxose no século XVII e enmarcase dentro do espírito da Contrarreforma católica. 
Explica en que consistiu.
Esta obra fíxose na Italia do século XVII. ¿Como era politicamente o territorio italiano 
entón?

Observa a seguinte imaxe e responde ás seguintes cuestións:

¿Como se chama este cadro e quen
foi o seu autor?
¿A que estilo de pintura corresponde
esta imaxe e en que época se
desenvolve este estilo artístico?
Enumera, a lo menos, tres
características deste tipo de pintura.

CONCEPTOS BÁSICOS.
De cada concepto que che ofrecemos a continuación, indica cal é a definición máis correcta:
Mourisco.

(a) Nome dado os musulmáns que permaneceron en España unha vez finalizada a conquista 
cristiá de todos os territorios peninsulares.

(b) Nome dado ós cristiáns que vivían en territorios dominados polos musulmáns trala conquista
da península Ibérica no ano 711.

(c) Nome dado ós musulmáns que permaneceron nos territorios ocupados polos cristiáns 
durante o período da Reconquista.

Plateresco.
(a) Etapa do Renacemento en España onde o triunfo do arquitectónico é absoluto sobre o 

decorativo.

(b) Etapa do arte renacentista na que dominan gustos máis clásicos.
(c) Etapa da arte renacentistas española na que perviven elementos góticos referidos 

principalmente ás estruturas dos edificios e elementos renacentistas principalmente na 
decoración das fachadas. 

Antigo Réxime.
(a) Conxunto de trazos políticos, xurídicos, sociais e económicos que caracterizaron a Europa e 

as súas colonias durante os século XVII e XVIII.
(b) Organización social baseada en grupos abertos entre os que se pode ascender ou descender 

segundo a riqueza que unha persoa poder chegar a adquirir ou perder
(c) Sistema socioeconómico baseado na igualdade da riqueza existente entre os seus membros.

Estamento.
(a) Grupo social cerrado ó que se pertence case por nacemento e de por vida, e que non depende

da riqueza dunha persoa, senón da función que desempeña na sociedade.
(b) Organización social baseada en grupos abertos ó que se podía ascender ou descender 

segundo a riqueza que unha persoa podía chegar a adquirir ou perder.
(c) Sistema socioeconómico baseado na igualdade de riqueza existente entre os seus membros

Ilustración.
(a) Movemento filosófico, político e económico baseado na razón humana como único medio 

para acadar o coñecemento; cunha fe cega no progreso, a ciencia e a técnica.
(b) Movemento político baseado na necesidade do control de todos os resortes do poder por 

parte dun só membro, neste caso, o Rei.
(c) Doutrina económica, social e política, que defende unha organización social na que non 

existe a propiedade privada nin a diferencia de clases e na que os medio de produción están 
nas mans do Estado, que distribúe os bens de maneira equitativa e segundo as necesidades 
de cada un. 

COMPRENSIÓN E ANÁLISE DUN DOCUMENTO ESCRITO.
Lee o seguinte texto e responde ás cuestións que se plantexan a continuación.

Sinala se as seguintes afirmacións son verdadeiras (V) ou falsas (F) segundo o que se deduce do 
texto.

O erro de Colón baseouse nos cálculos dun cosmógrafo grego coñecido como Eratóstenes.

Toscanelli calculou que a terra tería una circunferencia duns 29 mil Km

Colón baseou o seu proxecto de viaxe ás Indias nos cálculos de Toscanelli

Os sabios españois de inmediato apoiaron o proxecto colombino, sabendo que os seus datos 
eran correctos

Colón morreu sabendo que descubrira un novo mundo

Si lees o fragmento do texto que está en cursiva verás a imaxe que Toscanelli tiña de Cipango e 
Cathay. ¿A que territorios crees que fai referencia estes nomes? ¿Crees que serviría de reclamo para 
futuros navegantes a descrición feita por Toscanelli sobre os territorios de Cipango e Catay? 
Xustifica a túa resposta. 
Explica coas túas propias palabras en que consistiu o erro de Colón. 
¿que foron e en que consistiron as Capitulacións de Santa Fe?

A PARTIR DE AQUÍ, ATOPASE A FICHA QUE TAN SÓ
DEBE FACER LARA

OS CAMBIOS RELIXIOSOS.
REFORMA E CONTRARREFORMA.

No século XVI, a unidade relixiosa de Europa Occidental en
torno  á  Igrexa  católica  rompeuse,  trala  aparición  da  Reforma
protestante.  Esta  estivo  motivada,  entre  outras  razóns,  polo
desprestixio do Papa e do Clero e polos abusos da Igrexa.

A REFORMA LUTERANA.
 O inicio da reforma relixiosa produciuse en Alemaña, co

monxe agostiño  Martín Lutero, quen, en 1517, rexeitou a venda
de indulxencias, ordenada polo Papa León I para pagar as obras do
Vaticano, e publicou 95 teses contra elas.

O Papa condenou e excomungou a Lutero, quen foi fixando
a súa doutrina baseada na xustificación pola fe (basta ter fe para
salvarse)  e  a  libre  interpretación  da  Biblia.  A  doutrina  luterana
difundiuse rapidamente por algúns estados alemáns e polo centro e
norte de Europa. 

AS REFORMAS CALVINISTA E ANGLICANA.
A  Reforma  Calvinista foi  predicada  por  Juan  Calvino

dende  1536  en  Xenebra  (Suíza).  Basease  na  crenza  na
predestinación,  segundo  a  cal,  as  persoas  están  destinadas  por
Deus  a  salvarse  ou  a  condenarse  ó  marxe  das  súas  accións.  A
doutrina tivo gran éxito nos Países Baixos, Suíza e Francia. 

O Anglicanismo xurdiu en Inglaterra, onde o rei Henrique
VIII rexeitou a obediencia ó Papa e proclamouse, en 1534, cabeza
da Igrexa de Inglaterra.

A REFORMA CATÓLICA OU CONTRARREFORMA.
Para frear a expansión da Reforma protestante,  a igrexa

católica  emprendeu  a  súa  propia  reforma,  coñecida  como
Contrarreforma. Os seus principais instrumentos foron:

✗ O Concilio  de  Trento (1545-1563),  que  definiu  a
doutrina  católica  e  difundiuse  mediante  catecismos,  creou  os
seminarios para formar ós sacerdotes e obrigou ós bispos a residir
nas súas dioceses.

✗ A  Compañía  de  Xesús, fundada  por  San  Ignacio  de
Loyala  en  1540.  Os  seus  membros  facían  un  voto  especial  de

obediencia  ó  Papa,  tiñan  unha  sólida  formación  teolóxica  e
dedicáronse á predicación e á educación. 

USAR O VOCABULARIO.

Define os termos indulxencia e predestinación.

COMPRENDER A REALIDADE HISTÓRICA.

Escribe as causas da aparición da Reforma Protestante.

Onde se iniciou a Reforma Relixiosa e quen a iniciou?

Que  instrumentos  empregou  a  Igrexa  Católica  na  súa
Contrarreforma?

RELACIONAR INFORMACIÓNS.

Indica se as seguintes frases son verdadeiras (V) ou falsas (F).

a) Lutero rexeitou as indulxencias e foi excomungado polo Papa.

b) As indulxencias son documentos para perdoar os pecados.

c) O calvinismo xurdiu en Inglaterra e rexeitou a obediencia ó
Papa

d) Herinque VIII proclamouse cabeza da Igrexa Anglicana.

e) O calvinismo basease na predestinación.

Relaciona cada relixión cunha frase:

Catolicismo Non obediencia ó papa
Luteranismo Concilio de Trento
Calvinismo Predestinación
Anglicanismo Xustificación pola Fe

ORGANIZAR A INFORMACIÓN.

Con axuda do texto e do mapa completa este cadro resume sobre
las relixións protestantes.

Relixión Creador Países polos que se
estendeu.

